
KOGON TUMAN TUPROQLARINING UNUMDORLIGINI 

OSHIRISH VA MUHOFAZA QILISH OMILLARI 

R.Yunusov, N.M .To'rayeva, O'.Shamsiyeva 

Buxoro davlat universiteti 

Mamlakatimiz qishloq xo'jalik sohasida olib borayotgan iqtisodiy 

islohotlarning asosiy maqsadi dehqonchilik madaniyatini yuqori pog'onalarga 

ko'tarish bilan birga qishloq xo'jaligida fermer xo'jaliklarini tashkil qilish va 

takomillashtirish orqali aholini to'la-to'kis ta'minlashdan, iqtisodiyotni 

yuksaltirishdan iboratdir va bu chora tadbirni to'liq o'tkazilishi katta samaradorlik 

keltiradi.  

Qishloq xo'jalik ekinlaridan sug'oriladigan tuproqlarda yuqori va sifatli hosil 

olishning yana bir muhim omili bu rejalashtiriladigan hosildorlikka mos ravishda 

mineral o'g'itlarni yerga kiritilishiga bog'liq.  

Buxoro viloyati Kogon tumani tuproq-iqlim sharoiti o'ziga xos bo'lib, iqlimi 

keskin o'zgaruvchan-kontinental hisoblanadi.  

Kogon tumani tuproqlari qadimdan sug'orilib kelinayotganligi sababli bu 

tuproqlar sug'orilmaydigan tuproqlarga nisbatan gumus miqdori ko'proq, ammo 

gumus gorizonti nihoyat kam cho'zilgan. Bu tuproqlarning mexanik tarkibi yengil 

va o'rta soz bo'lib, past hududlarda joylashgan xo'jalik tuproqlarining mexanik 

tarkibi og'irlashib boradi. Undan tashqari kanal va ariqlar oldilarida yoki atrofida 

joylashgan tuproqlarning mexanik tarkibi qumoqli tuproqlarga moildir, chunki bu 

yerlarda sug'orish natijasida ularning tarkibi sug'orish suvlari bilan olib 

kelinganligidan agroirrigatsion moddaning yengil darajalari bilan qo'shilgan 

bo'ladi.Kogon tumani sharoitida qadimdan sug'oriladigan allyuvial o'tloqi tuproqlar 

sho'rlanmagan dalalar bilan birgalikda ularning orasida har xil darajada sho'rlangan 

tuproqlar ham uchraydi. Sho'rlangan tuproqlar orasida kam sho'rlangan, o'rtacha 

sho'rlangan va kuchli sho'rlangan tuproqlar guruhi ajralib turadi. Chunki bu 

tuproqlarning genetik qavatlarida quruq qoldiq miqdori 0.125-0.140% ni tashkil 

qilib, sho'rlangan tuproqlarni ko'rsatadi.  



Qadimdan sug'oriladigan o'tloqi allyuvial tuproqlarda gumusni miqdori 0.650-

0.504% ni tashkil qilib, tuproqning qatlamlarida har xil tarqalgan haydalma va plug 

osti qatlamlarida (0-50 sm) gumusni miqdori 0.7-0.8% ni tashkil qilib, o'rta 

vapastki qatlamlarda ularning miqdori 0.3-0.7% ga qadar o'zgarib turadi. 

Tuproqshunoslik sohasida mutaxassislarning tadqiqotlariga ko'ra, 1sm3 hajmdagi 

tuproqlarning og'irligi 1.1-1.2 gr/sm3 ga teng bo'lishi normal hisoblansa, bugungi 

kunga kelib bu ko'rsatkich 1.6-1.8gr/sm3 ga yetgan. Tuproqning sho'rlanish 

jarayoni bilan bog'liq bo'lgan ko'pgina nazariy masalalarni hal etishda tuproq va 

uning suv-fizikaviy xossalarini bilish muhim ahamiyatga ega bo'lib ularni 

atroflicha o'rganish talab etiladi. Kogon tuman hududida yetishtiriladigan asosiy 

qishloq xo'jalik ekinlari bilan band bo'lgan tuproq tiplari tipchalarning 

agrokimyoviy va agromeliorativ xossalari va ularni boshqarishga qaratilgan 

agrotexnika va gidrotexnik tadbirlar to'g'risida adabiyotlar ko'p yoritilgan bo'lsada, 

tuproqlar unumdorligi va suv tanqisligini boshqarishda suv-fizikaviy xossalar va 

targ'ibotlarning ahamiyati, ularni boshqarish tadbirlari kam yoritilgan. Shuni 

alohida qayd etish lozimki, kogon tumani sharoitida tuproq qatlamlarida 

kechayotgan suv-ozuqa, suv-tuz, suv-havo mexanik tarkibi, makro va 

mikroagregatlik holati, zichligi,qattiqligi va g'ovakligini o'rganish foydadan xoli 

emas. Shuni alohida qayt etish lozimki, K butun kesma gorizontlari bo'yicha bir 

tekis taqsimlangan.  

Kogon tumanida mavjud cho'lli qumli tuproqlar boshqa tuproqlardan o'zining 

yumshoq hajm og'irligining yengilligi, strukturasizligi bilan bir qatorda 

xususiyatlari bilan tuproqlardan farq qiladi. eng asosiy xususiyatlaridan biri 

ularning yaxshi suv o'tkazuvchanligidir. Ikkinchi tomondan kapilyar g'ovakligi 

katta bo'lganligi uchun sizot suvlarining ko'tarilishi boshqa tuproqlarga qaraganda 

tezroq yoki qisqa muddatda yer yuziga ko'tariladi, yana uni alohida qayd etish 

lozimki, cho'lli qumli tuproqlarning tarkibida issiq va sovuq temperaturaning 

o'zgarishi natijasida kesmaning o'rta qismida har doim parlangan yoki kondetsion 

namlik hosil bo'ladi. Sug'oriladigan allyuvial o'tloqi tuproqlar tuz tarkibida gips 



juda kam miqdorda ham rivojlangan . Pastki kesmada uchraydigan sizot suvlarida 

Na va Mg ionlari ko'proqdir.  

Shuningdek, Kogon tumanida mavjud qadimdan sug'oriladigan o'tloqi 

allyuvial tuproqlar tarkibida gumus miqdori ko'proq, lekin gumus gorizontlari juda 

kam cho'zilgan, karbonatlar esa tuproq kesmasidagi gorizontlarda tekis 

taqsimlangan.  

Kogan tumanining sug'oriladigan tuproqlar genezisi,geografiyasi, 

klassifikatsiyasini, sho'rlanishni, tabiiy antropogen ta'sirida o'zgarishlarni, ularni 

tuproq xaritasini tuzishdagi ahamiyati va qishloq xo'jaligini rivojlantirishdagi 

asosiy muammolarni ko'rib chiqish bilan bir qatorda tuproq kesmaida 

o'tayotganjarayonlarni hisobga olish maqsadga muvofiqdir. 

